
Hanus Kamban

Um ein fyrrverandi granna hja
meer { Havnini, sum var og er
tiltikin fiskiklogv, havi eg hoyrt
sagt: Hann er so fundvisur, at
hann tevjar, hvar fiskurin er.

Hesi ord runnu meer i huga na
seint eitt kveldid, eg sat inni &
Café Dan Turell i Keypmanna-
havn. Eg sat, vid einum kaffi-
koppi, og eygleiddi ta sjédandi
mannamugvuna, ungfolk mest,
glad, pratingarsom, vid framtio-
ini fyri ser. Bradliga vard eg
fordur nekur ar aftur i tidina, inn
i Kaggan i Havn. Klokkan mundi
vera eini tvey um nattina. Eg
hevdi dansad meg heitan og
sveittan, eggjadur av reddini hja
Robert McBirnie (ella kanska
var tad Samal Ravnsfjall) og var
nu farin uppa at svala &4 meer.

Sum eg standi mitt { trunkan-
um, flétandi i sveitta, og blasi,
siggi eg, vid eitt av teimum smau
bordunum stutt fra barrini,
skaldid og kritikaran Carl Johan
Jensen. Okkurt vid hesi varsjon
fekk meg at stedga 4 eina lotu.
Her megsnadu folk, dreivadu,
sveittadu, munnhegdust, mussad-
ust ella syftust aftur og fram,
halvfull summi og val tad. Og
so, mitt i gllum rominum og
roykinum, sast hesin einsligi
profeturin, peiggjandi upp i loft
sum eitt spjot, avbyrgdur fra
umhvervinum, uttan at siggja,
hoyra ella sansa um nakad.

Veri dorgin long og agnid gott,
hugsadi eg, ein slikur madur feer
ongantid upp 4 traeid.

Um at vera s@r
Spurningurin um gott métvegis
illum, um hetjur og belmenni,
verdur helst, so leingi heimurin
stendur, 6undansleppandi i list
og bokmentum.

Ivaleyst er hesin spurningur
eisini til stadar i stuttsegusavnin-
um PILAGRIMUM eftir undir-
ritada, sum var0 ummelt av Carl
Johan Jensen i Fregnum 11.—17.
januar i ar. Men hann er ikki eitt
heovudsbrigdi i hesi bok, og ta
ummelarin 4 Fregnum roynir at
smoyggja hesa ndtina nidur yvir
teir niggju tekstirnar i hesi sogu-
torvu, visir hann seg, ikki sum
fiskikong, heldur ikki sum sma-
hepnan seidabergspilt, men sum
bokmentaligan vavskit.

Ummelarin stydjar sitt uppa-
hald vi0 eitt i1 at visa til seguna
Ut um ringvegin. Men 1 hesi
sogu eru hverki hetjur ella bel-

menni, og sggan snyr seg als ikki
um moralskar ella etiskar spurn-
ingar. Heldur ikki sendimadurin
Herbert Holm, sum ummeelarin
roynir at kroysta inn { sin
klombruta og primitiva
mislesnad, er lystur sum 6ndur,
hann umbodar tverturimoti eitt
slag av, kanska eitt sindur krav-
samari, abyrgdarkenslu motvegis
hevudsperséninum og médur
hansara.

Hinvegin kann henda segan
sigast at nema vid ein tematikk,
sum sipad verdur til { heitinum
PILAGRIMAR, og sum, meira og
minni sjonligur, er til stadar fra
fyrstu til seinastu sidu i hesi bok:
menniskjans leitan eftir einum
samleika, sum ikki er treytadur
ella skaptur av samfelag, um-
hvervi, uppaling ella avirkan,
einum samleika, sum er hennara
egni, eftir, sum Hedin Bru sali
einaferd tok til — at vera scer.
Og hetta tema, eitt av mongum i
bokini, verdur gjegnumspalt i
ollum segunum, i ymiskum
hamum, 4 ymiskum stigum, og
vid ymiskum ursliti. )

Lagt kann vera aftrat, um Ut
um ringvegin, at sggan yoir i
maliskum, upplysingum og
sporum, sum kundu hjalpt ti bara
eitt sindur at s&r komna lesaran-
um at fingid eina homing, og
vel tad, av badi personslysing,
temum og, ikki minst, tidarmynd
og tidarfesting i tekstinum. Spell
fyri ummeelaran, at hann ikki
radfordi seg vid onkran, sum var
glaggari og nemari enn hann
sjalvur, adrenn hann tveitti hesa
neydarsligu teggju upp um
nidasta lunn.

Eggjakoppurin
Stuttsegan Rovfuglurin er eitt
annad demi um tann yvirskipada
tematikkin { savninum. Segan
inni i sgguni — um eitt moti
millum tann gamla raettlesaran
Fritz Friedrich og tyska rithev-
undin Hermann Hesse — verdur
av Fritzi lyst sum verandi uttan
"fynd og dypd". Ein slik snild i
eini frasegn, at, um ein kann
taka so til, devaluera eitt brigdi,
sum kann visa seg at hava
tydning, er ikki 6kent i bokment-
um. Rithevundum démar at
lumpa lesaran & henda hatt, og
tad er mest sum ein sjalvfylgja,
at tann gleggi lesarin varnast
felluna og skilir. Men vavskiturin
dettur, blindur og fundserur,
beint i gravina, veipar sigurselur
vid sini makkapirru og ropar: var
tad ikki tad eg segdi, har er
hverki dypd ella fynd!
Veruleikin er sjalvandi, at
henda litla sggan, fyri tey sum
hava elskad Demian ella Die
Morgenlandfahrt, kann hava sin
dhuga. Avgerandi er kortini, at
henda eskjusegan ikki faer veru-
ligan tydning, fyrr enn hon
verdur s@d sum partur av ti
yvirskipadu beinagrindini {
sjalvum tekstinum. Sitatid ur

Demian, sum Friedrich minnist
4, ta hann, staddur inni hja
Hesse, s@r tekningina av
rovfuglinum, varpar 1j6s &
tematikkin:

Eggio er verdin. Hann, sum vil
fooast, ma sorla eina vero.
Fuglurin flygur til Gud. Gudurin
eitur Abraxas.

Tad er sjalvsagt ikki rithov-
undsins uppgava at dikja lesaran
undir i fasittlistum. Tverturimoti
eigur hann at bj6éda lesaranum
av, geva honum motspel, royna
hansara gavur at lesa, vid sal, vid
likami, vi0 sansum, vid tanka.
Millum teir spurningar, Rovfugl-
urin setir, eru eitt na hesir: |
hverjum likjast Eirikur, Friedrich
og Hesse? Og i hvenn mun
megna teir at pikka hol 4 tann
samfelagsliga treytada eggja-
koppin, hesa avbjodingina, einki
livandi menniskja sleppur undan
at glimast vid?

Millumrokningarnar

Eg sleppi ikki undan at triva i ein
annan tatt, tad, ein kanska kundi
ropt millumrokningarnar i eini
skaldskaparligari lysing, eitt ni
yrking ella stuttsegu. I Rovfugl-
inum hevur rithevundurin valt at
farid um evnid vid lattari hond
og faum strokum.

Men skuldi ein hildid seg til ta
boékmentaligu stevnu, sum Carl
Johan Jensen umbodar, atti
sogan at verid tjokkad vid
astpdiligum utgreiningum um
fyribrigdid individuation (um
hetta ordio er tad raetta), soleidis
sum tad verdur lyst, visindaliga
ella halvvisindaliga, av Freud,
Jung, Adler, Fromm, Frankl
umframt g0rum salarfredingum.
Somuleidis attu adrir tekstir at
verid stappadir vid seguligum,
sosiologiskum ella politiskum
ritgerdarkendum og visindaligum
tilfari. I bokini Ur sjon og minni
eftir Chr. Matras finna vit hesa
yrking:

Fallin
Og stongin la eftir

Elegant og fyndugt? Ummeel-
arin 4 Fregnum, sum umbodar
nyhugsan, nyskapan, nybrot og
nyroyndir, rykkir bryr og rennir
eyguni i skaldid. Hvussu et
hann, Christian? Var hann svin-
ingur kanska? Var langomman ur
Depli? Hvat at hann tann morg-
unin? Visnada gas? Fyltan
lunda? Og hvussu vid stongini
— ur bambusi kanska? Hvi skal
kunnleikin gleppa okkum av
hondum — um fyritrad, meskar,
stangarskaft, horn, kds, holk, att,
avkom, maka, aldur, vakstrarlag
og umdemi sum heild manna
millum? Og fyrst og fremst:
Hvat elvdi fallid? Orogv kanska
um okkurt reedandi bradskifti i
demografisku menningini 4
Vidareidi mitt i 19. gld? Og um

so er, attu vit ikki i yrking tygara
at fingid djupt innlit { hesa
demografisku gongd, vid graf-
iskum frymlum og hagfredi-
ligum tabellum?

Stuttligt? Tad er sum mann
tekur tad. Stuttsega og yrking
likjast 1 ti, at tey baedi ikki so
sjaldan umboda sjon, hugbirting,
leik vid ordum og myndum, tad
subjektiva og epifaniska tinnu-
1j6si0, 10 sjalvsagt mangan dylur
eitt univers av millumrokningum.
Men nu krevur tann tornemi
ummelarin at faa allar millum-
rokningar 4 bordid. So demid
omanfyri er ein neyv og mest at
kalla saklig lysing av einum raki
i foroyskari ummalaramentan i
arinum 2002.

Ein 6smadin innras

Men eitt annad mal er kanska
uppaftur meira ahugavert. Folk,
sum hava bud i Feroyum tey
seinastu arini, hava ansa0 eftir, at
politikkur og hugmyndafredi vid
ferd hava otad seg av sinum

naturligu teigum inn 4 markir,
har hesir mattir ikki hava sjalv-
sagda — og als ikki 6skerda -
atgongd: inn { list og bokmentir
og vidari inn 1 menniskjanna
intimsferu.

Fyrst 1 arinum 2000, tad mundi
vera { januar, upplivdi undirritadi
eina heldur skemtiliga avleiding
av hesi gongd. Saman vid konu
og soni hevdi eg raggad meer
nidan { Itréttarhellina at hoyra
The Dubliners. Sum sidur er,
hevdi eg tikid eina pisu vid, og
vit gleddu okkum til eina litla
musikalska 6lavseku.

Eftir at upphitingarboélkurin
hevdi gjort sina skyldu, kom
madur inn 4 pallin, kvikliga, vid
staccatokendum gongulag, ikki
6likur manni, sum marsjerar i
takt. Men The Dubliners eru
musikarar, ikki hermenn, hugs-
adi eg og narradi eyguni mis-
tragvin. Madurin for yvir til
mikrofonina og laet munnin upp,
og tad var mear greitt, at hesir
frarnir hevdu fingid eitt ruddiligt
skeid i foroyskum. Tad visti seg

nq, at hesin nyggi sangarin var
ikki nakar wild rover, men
Zacharias Wang, sum sjalvbodin
hevdi atikid saer at halda ta
tvungnu politisku inngangs-
benina.

Folk lurtadu folkaliga, og latan
var ikki uttan komikk. Hinvegin
var hon sigandi. Hvi skal tad ikki
bera til longur at leska sar a i
einum skymaskoti ella faa saer
ein svingom i einum elklubba
uttan adru hverja ferd at verda
drigin inn & hugmyndafrediliga
gaddajerd av einum illbryntum
ayatollah?

List og politikkur

Sum oll onnur evni kunnu eisini
politiskir og hugmyndafrediligir
spurningar vidgerast listarliga.
Men i fyrsta lagi er slik vidgerd
sjaldan eintydd ella gédtrugvin,
ofta eru tad just moétspal og
tortrini — tann problemati-
serandi ella speiska tilgongdin
— 10 borga fyri dygd. I edrum
lagi er tad rithevundurin sjalvur

— og bara hann — 10 setir dags-
skranna.

Hvat mer sjalvum vidvikir, so
hevur min askodan tey seinastu
arini — nu ein alda av spurn-
ingsleysari messianismu, og ein
moétalda av 6floygdum afturhaldi,
tykjast at hava rivid at kalla alt,
sum minnir um sjalvstegduga
hugsan, sakligt ordaskifti, opnan
dialog, eina skilbundna og
abyrgdarfulla vidgerd av polit-
iskum og sosialum spurningum,
vid ser ut a sjogv — verid tann,
at tey veruligu virdini i tilveruni,
tey vidgerdarverdu evnini ofta
eru at finna uttan fyri politikk og
hugmyndafredi — i vidurskift-
unum millum menniskju sina-
millum, millum menniskju og
umhvervi og millum menniskuna
og kosmos.

Programmlistin i hasatid

Um ein nu hyggur at serstakliga
endanum i ummeelinum hja Carl
Johan Jensen, tykist nidurstedan
solarklar. Tann heimligi ummaeel-

arin krevur ikki longur dygd,
men — politiskan reettleika.
Listin skal, um hon kann takast i
alvara, kunna spennast fyri tann
hugmyndafrediliga rossavognin.
Listin skal vera politisk, ikki { ti
merking, at hon eitt ni kann
umboda ta fjelbroyttu, spyrjandi
ella speisku vidgerdina, men 1 ti
tydningi, at hon skal vera
jattandi, eitt eintytt dhaldsi.

Hetta hevur i fyrsta lagi ta
avleiding, at dygdargod list
verdur forfjénad, og i edrum lagi
ta fylgju, at favnurin stendur
opin fyri alskyns antin brad-
godum ella beinleidis vanaligum
vidgerdum, har kortini hug-
myndafrediligur raettleiki er
stempladur & atgongumerkid.

Hvussu langt er nu tann bok-
mentaligi profeturin, sum um-
bodar nyskapan, nybrot og
nyhugsan, komin? Hann er
komin til — arid 1935, ta teer
totaliteru hugmyndalerurnar vid
sini dogmatisku og doktrineru
listarligu stevnu hevdu slekt at
kalla alla veruliga skapan i
serstakliga Tysklandi og Sovjet-
samveldinum.

I Russlandi hevoi stuttsggu-
hevundurin og dramatikarin
Anton Chekhov nakad vel
frammanundan spatt hesa gongd
og avarad imoéti einum tidar-
skeidi, ta ein "trongskygd, ofati-
liga uppgjord, ut av lagi sjalv-
hatidarlig" listarfatan, pura ser
fyri bokmentaligt narlagni og
listarliga samvitsku, for at leggja
sina vamlisligu og kevandi hond
yvir landid.

I Foroyum sest hetta rakid
gera vart vid seg i badum bord-
um. Ummeelarin &4 Fregnum
hevur i tveimum longum grein-
um gjort greitt, at alt undirritadi
hevur skrivad, skrivar og (so
totaliter er hansara listarhugsan)
eisini tad undirritadi fer at skriva
er pura og aldeilis virdisleyst, so
at eg havi spurt meg sjalvan,
hvat eg 1 grundini havi at gera i
Rithgvundafelag Foroya.

Samstundis hava vit s&d
javnadarmenn (sum, elvdir av
onkrum hepisleysum skynsemis-
vondum bakslatri, hava gloymt,
at hesin flokkur er runnin ur m.a.
sjalvstyrisrersluni, og at rithev-
undar sum Hans Dalsgard og
Hedin Bra ognadust munagdd
free til skapan og skaldskap uti a
hasktlanum i Havn) fratikid ti
ettarlioi, sum kom heim til
Foroya eftir kriggid, eitthvert
listarligt virdi. Sum um vit
foringar i dag kunnu vera
yrkingarnar hja Karsteni Hoydal,
tydingarnar hja Sigurdi Joensen
ella haggmyndirnar hja Janusi
Kamban fyriuttan?

Undir bddum hesum stevnum
byr ein avlagad og greflig — i
ordsins sanna tydningi vulger —
politisk-mentunarlig dogmatikk.
Hvat, kann ein spyrja, verdur
undir hesum dogmatiska hard-
rae0di, har tviburarnir Taliban og

Caliban skiftast um at ropa i
mikrofonina, av eitt nu stili,
ljodfalli, melodii, musikaliteti —
gllum ti, sum mest umvardar i
vidgerd og umrgdu av bokment-
um?

Gra eru gra hus

Sum segan visir, hava hug-
myndafrediligar innrasir altid vid
seer, at listarligt afturhaldssemi
og vanaligur smakkur troka seg
fram at @rustolinum. Ummelid
hja Carl Jéhan Jensen av PILA-
GRIMUM y&ir i demum um hesa
bokmentakritisku rebarbari-
sering. Sum demi um vanaligan
malburd hja undirritada visir
ummelarin til henda setningin {
stuttseguni Ut um ringvegin:
"Stefan hevoi eina kenslu av, at
hansara oyru stédu a td".

Ummelarin setur i rangastrup-
an, ti — oyru kunnu ikki ganga a
ta! Nei, olmussan, tad kunnu tey
ikki! Ur kunnu heldur ikki vera
bleyt. Sorgblidni kann ikki vera
blatt. Mjolk kann ikki vera svert.
Ein madur, sum @&t Gregor
Samsa, kundi ikki vakna ein
morgun og vera ein svartaklukka.
Bob Dylan hoyrir i einum av
sinum sangum the chimes of
freedom flashing! Her er tad eitt
1j60 — kimandi klokkur — sum
glogvar. Hvat hugsar gamli
Zimmermann fyri ser!

Kubisma og surrealisma hava,
sum teimum flestu kunnugt,
halva og heila gld a baki i okkara
listahugsan. Synzstesi (at blanda
saman sansaarin) er eldri, meta-
foru kenna vit fra Homeros.
Okkara bokmentaprofetur, dyrk-
adur av hegum og lagum a
sinum serliga politiska hermoti,
er komin aftur i steineldina.
Hava vit hesa treenadu — djupt
statisku — stevnu i huga, eru
Knuat Wang og Marius Johanne-
sen slodbrotarar.

Nu ma eg heldur skunda meer
at siga, at eg als ikki kundi
droymt um at likna meg vid eitt
nd Dali, Kafka, Celan ella Dyl-
an. A teirri jord, sum fevnir um
handverkid stuttseguskriving, av
realistiskum og kanska onkuntid
meira floygdum, ennta veruleika-
leysum slag, er eftir minum tykki
framvegis fitt av oveltum dyrki-
lendi eftir, ikki minst i Feroyum.
Men ongin sleppur undan sini
ti0, og sostatt heldur ikki undan
at skriva um oyru, sum ganga a
t4 ella - kundi kanska verid sagt
— onkuntid at fara upp & gélvid,
myndaliga talad, ella godtikid,
um ikki annad eina lgtu, at —
sum Karsten Hoydal einaferd tok
til — "gren eru gra hus".

Boogie Street

Lat meg stutt taka saman um.
Stridid millum gott og ilt er til
stadar i PILAGRIMUM, men i
fyrsta lagi er tad undirspeelt, i
odrum lagi eitt av mongum

temum og i tridja lagi er tad —
hvussu vikir og vendir - ikki ein
meginlind 1 hesi bok, 10 sum
heild snyr seg um radaleys og
leitandi menniskju.

Nidur yvir hesa lysing av rada-
loysi og leitan hevur Carl Jéhan
Jensen lagt ein frymil, i mest av
ollum speglar aftur hansara egnu
stivrendu, manikeisku dogma-
tikk, ta somu fundamentalistisku
og xenofobisku stevnu, sum fyri
tveimum arum sidani fekk henda
mann at gera ein av stovnarum
Rithevundafelagsins — William
Heinesen — utlagnan tr Feroy-
um. Mislesnadurin verdur serliga
grefligur, av ti at ummaelarin
umbodar eina ikki em-, men
egopatiska tekstnerkan. Oraklid
i Kaggarominum hyggur og
hyggur og sar allastadni — bara
seg sjalvan!

Aftrat hesum kemur eitt agg,
hvers grund er fjald fyri undir-
ritada. Carl Johan Jensen, i0 sum
kunnugt er illa kalvfeddur mals-
liga, tunnliga botadur mentunar-
liga og, hvat viovikir seguligum
kunnleika, mest at kalla skoleys-
ur, er — tad lysir av hansara
epistlum - so dansandi 6dur inn &
undirritada, ti at eg ditti meer at
duga foroyskt betur enn hesin
andbradi Riddarin av ti Reydu
Hugvuni. Her standa vit yvir av
ti gjogv, sum eitur undirluta-
kensla. Hana greda eingi smyrsl.

Hvertji eru radini? Eg veit ikki
ordiliga. I sini seinastu flagu
TEN NEW SONGS lysir Leonard
Cohen 4 gripandi hatt heimin,
soleidis sum hann kemur til
sjondar, ta ti hevur verid leingi i
nirvana og melur aftur & bl60id.
Tad visir seg ta, at vist er tad
gott at sita vi0 feturnar 4 Buddha
ella sveima i seelu oman fyri
motsegn og feigd, men best er
hoast alt géda, gamla Boogie
Street, har vit menniskjansligu
pilagrimar liva, elska, sveitta,
syrgja, doyggja og — ikki minst
— seta svarleysar spurningar:

Though all the maps of blood
and flesh

Are posted on the door,

There's no one who has told us

yet
What Boogie Street is for.

So kanska var tad eitt hugskot,
um profeturin gloymdi dogma-
tikkina, for yvir til barrina i
Kagganum, drakk fimm snapsir
og triggjar portarar og sidani for
nidurundir at dansa og sveitta og
nerta vid sini medmenniskjur og
gera okkurt bytt. Tad kundi
kanska um ikki annad bett um
lesiforleikan.

Sum menniskja hevur ein
meoguleikan at gerast fiskikong-
ur. Sum hugmyndafrediligur
mufti og dogmatiskur mullah
verdur ein verandi — vavskitur.



